
SSI in Hawaii - Tagalog

Ang SS| sa Hawaii

Maaaring makatanggap ng buwanang sustentong pera
mula sa pamahalaan ang isang taong may 65 taong
gulang na 0 mas matanda pa, 0 ang isang taong kahit
nailang taong gulang pa (kasama na ang mga bata)
kung siya ay bulag o may kapansanan at kung ang
nabanggit na tao ay mayroong pangangailangang ukol
sa pananalapi. Tinataguriang “ Supplemental Security
Income (SS)” ang sustentong ito.

Maaari kang makatanggap ng SS kung wala o
maliit lamang ang iyong kinikita. Kailangan din na
ang iyong mga ari-arian ay hindi humigit sa halagang
$2000.00 kung ikaw ay walang asawa o $3000.00
kung ikaw ay may asawa. Hindi namin ibibilang ang
halaga ng iyong bahay o sasakyan (kung hindi naman
mamahaling modelo ito) sa naturang halaga ng iyong
mga ari-arian. Mayroon din iba pang mga ari-arian na
maaring hindi mabilang ang halaga tungo sa nabanggit
na $2000.00 o $3000.00 na limitasyon ng iyong mga
ari-arian. Tawagan ninyo lamang ang Social Security
para mapag-alaman ang karagdagang impormasyon
tungkol dito.

Bukod sa pagkakaroon ng wala o maliit na kita,
ikaw ay kinakailangan rin na nakatira sa Estados
Unidos o sa Northern Mariana Islands at nabibilang
sa mga sumusunod na pangkat:

Mamamayan ng Estados Unidos;

Isasamgauri ng mga American Indians;

Mga dayuhan na tinatawag na green card holders

at mayroong tinatawag na 40 work credits;

M ga dayuhan na naglingkod sa militar ng Estados

Unidos, ang kanilang asawa 0 mga anak nawala

pang asawa at umaasa pa sakanilang mga

magulang;

Mga dayuhang bulag o may kapansanan na

naninirahan sa Estados Unidos alinsunod sa batas

o tumatanggap nang SS bago pa ang petsang

Agosto 22, 1996;

Ang mga dayuhang Amerasians, mga dayuhang
pinayagang makapasok sa Estados Unidos bilang
mga Cuban or Haitian entrants, mga dayuhang
naturang mga repuhiyado o asylees, 0 ang mga

dayuhang nakatamo ng lunas na tinatawag na
“pinigilang pagpapaalis’ mula sa Immigration and
Natulization Service (INS) ng Estados Unidos ay maaari
rin makatangap ng SS nahindi hihigit ng pitong (7)
taon pagkaraan ng petsang simula silang naibilang sa
nabanggit na grupo. Hingin ninyo lamang ang factsheet
na tinatawag na Supplemental Security Income for
Noncitizens (Publication No. 05-11051) para sa
karagdagang impormasyon tungkol dito.

Kailangan din ikaw ay humingi o magpatuloy
humingi ng anupamang tulong buhat sa ibang
programang maaaring makapagbigay ng tulong saiyo
maliban sa SS.

Bagamat ang Social Security Administration ang
nangangasiwa sa programang S, hindi nito kaparis
ang Social Security. Ang sustentong pera na
natatanggap ng bawat benepisyaryo ng SS ay
nanggagaling buhat sa pangkalahatang pondo ng
Tesoreriya ng Estados Unidos.

Kadalasan ay nagpapamahagi ng dagdag na
halagang pera ang Hawaii sa mga benepisyaryo ng
SS para samga nakatira dito. Bukod paito sa
ibinibigay ng pamahalaang pederal. Nagkasundo ang
pamahalaang pederal at ang Hawaii na pagsamahin na
lamang sa iisang buwanang sustento ang dalawang
halagang ito para sa kombenyensiya ng mga
benepisyaryo ng SSI. Samakatuwid, ang natatanggap
na pera ng isang benepisyaryo ng SS tuwing unang
linggo ng buwan dito sa Hawaii ay galing sa
pamahalaang pederal at Hawaii.

Ang huling pahina ng factsheet na ito ay may
talaan ng pinakamataas na bayad para saisang
benepisyaryo ng SS para sa 1999 sa bawat nakatalang
ayos nang pamumuhay.

Tulong sa Pagpapagamot

Kadalasan ay maaring ka ring makatanggap ng
tulong sa pagpapagamot (Medicaid) kung ikaw ay
nakakatanggap ng SSI. Subalit kailangan kang
magbigay ng bukod pang aplikasyon para sa Medicaid
sainyong tanggapan ng county welfare para dito.

Food Stamps

Maaari ka rin tumanggap ng food stamps kung
ikaw ay tumatanggap ng SS. Nakakatulong ang food
stamps sa paghili nang dagdag na pagkain ng walang
dagdag na gastos saiyo. Hindi Social Security ang
nagpapasiya kung maaari kang makatanggap ng food
stamps. Subalit maaari kang magbigay ng aplikasyon
sa Social Security para sa food stamps kung ikaw ay
nakatira sa tahanan na ang lahat ng tao ay nagbigay ng
aplikasyon o tumatanggap nang SS.
Iba pang mga Serbisyong Panlipunan
Maaari ka pa ring makatanggap ng dagdag pang mga
serbisyong panlipunan kung ikaw ay benepisyaryo ng
SS. Kasama sa mga serbisyong panlipunan ang mga
sumusunod:
- mga serbisyo para samga bulag;

dagdag na tulong pang-pinansyal galing sa

Hawaii; at

insurance para sa sasakyan.

Ang Sustentong S§

M agkasama na ang perang galing sa pamahalaang
pederal at Hawaii sa mga halagang nakatala sa
factsheet naito. Hindi lahat ng benepisyaryo ng SS ay
tumatanggap ng pinakamataas o sagad na halaga.
Maaaring mas mababa ang iyong makuha o
nakukuhang halaga kung ikaw ay may ibang
pinagkakakitahan. Maaari kang humingi ng dagdag
na impormasyon tungkol sa halaga na iyong maaaring
matanggap at saka kung paano naaapektuhan ng
iyong sinasahod ang halagang ito sa pinakamalapit na
tanggapan ng Social Security.

Para sa Karagdagang | mpormasyon

Puwede kang tumawag sa numerong
1-800-772-1213 at makakuha ng impormasyong
galing sarekorder. Bukas ang linyang ito 24 oras
araw-araw, maging Sabado, Linggo o Pista Opisyal.
Maaari mong tawagan ang numerong nabanggit at
makipagusap sa isang empleyado ng Social Security
samga oras ng alas siyete ng umaga hanggang alas
siyete ng gabi. Pinakamaraming tumatawag sa
linyang ito tuwing umpisa ng linggo at buwan. Mas
mainam na iwasan mong tumawag sa mga araw na ito
kung makapaghihintay ang iyong itatanong. Lagi
lamang ninyong ihandang ibigay ang inyong Social
Security number kung tatawag kayo.

Kami ay makapagbibigay ng tagapag-interprete ng
walang gastos sa inyo kung kailangan ninyo nito para

maisagawa ang inyong pakay sa Social Security. Ang
numero naming TTY ay 1-800-325-0778 parasamga
taong mahina ang pandinig. Bukas ang linyang ito
mula alas siyete ng umaga hanggang alas siyete ng
gabi mula Lunes hanggang Biyernes.

Maaari rin kayong kumuha ng impormasyon sa
Internet. Itala ninyo lang ang http:/www.ssa.gov para
makakuha ng impormasyon tungkol sa Social Security
galing sa Internet.

Ang mga empleyado ng Social Security ay
maaaring maipaalam kung ano ang inyong
kakailanganin para sa aplikasyon ng SS. Maaaring
ang mga magulang o yung natalagaan ng
korte na tagapangalaga ng bata ang humiling ng SS
para saisang batang wala pang 18 taong gulang at
bulag o may kapansanan.

Pinapanatiling konpidensyal ng Social Security
ang lahat ng inyong tawag sa telepono maging ito man
ay doon sa numerong 1-800... 0 saisa naming
tanggapan. Nais din naming matiyak na magalang at
tama ang serbisyo at impormasyong ibinibigay sa
inyo. Ito ang dahilan kung kaya't paminsan-minsan
ay may pangalawang empleyado ng Social Security na
sumusubaybay sa mga tawag sa telepono.

K ategorya

Buong Sustentong SS|

Naninirahang Sarili
Kung Walang Asawa
Kung May Asawa

Naninirahan salbang Bahay
Kung Walang Asawa
Kung May Asawa

Unang Uri ng Pangangalagang
Pantahanan

Kung Walang Asawa

Kung May Asawa

Pangalawang Uri ng Pangangalagang
Pantahanan

Kung Walang Asawa

Kung May Asawa

$504.90
$ 759.80

$333.34
$ 500.67

$1021.90
$2043.80

$1129.90
$2259.80

